
Samiati
Geometrik Songket 

Diambil  dari kefahaman dari Jurnal Pengajian 
Melayu, Jilid 17, 2006, ESTETIKA DAN KEINDAHAN 
SONGKET MELAYU yang ditulis oleh Othman Mohd 
Yatim, Zainal Abidin Borhan, Mohammad Nazzri 
Ahmad dan Mohamad Anis Abdul Samad yang 
menggabungkan pendekatan Ku Zam Zam Ku Idris 
(1984) dan Zakaria Ali (1989) dalam melihat keinda-
han songket Melayu. Berdasarkan gabungan 
pendekatan-pendekatan tersebut dapat dirumuskan 
bahawa dalam melihat keindahan seni songket 
Melayu secara keseluruhannya, dapat dilihat 
daripada tiga prinsip utama iaitu prinsip bijak, baik, 
dan benar. Dalam seni songket Melayu, bijak dilihat 
dari sudut kebijaksanaan melalui kemahiran yang 

dimiliki oleh penenun Melayu dalam 
menghasilkan songket. Dalam seni Songket 
Melayu, baik dilihat melalui penghasilan 
songket yang bersesuaian dengan kehendak 
dan nilai dalam masyarakat. Dalam seni 
Songket Melayu, benar itu dilihat dari 
kesesuaian yang berpadanan, berpatutan, 
serasi, secocok, dan tidak membazir yang 
mana kesemuanya tadi bermaksud bahawa 
kain songket tidak dihasilkan dalam keadaan 
nipis dan pakaian yang diperbuat daripada 
songket kebiasaannya tidak ketat.

Bentuk motif songket terdiri dari unsur dan 
bahagian alam. Disebabkan oleh cara 
menenun itu sendiri maka semua bentuk 
motif dilahirkan dalam gaya geometri. 
Corak-corak geometri diaplikasikan secara 
universal pada songket sebagai dekorasi atau 
hiasan dengan kaedah yang dirumuskan 
dengan jelas dan menggabungkan sistem 
adaptasi komposisi yang membolehkan 
kepelbagaian variasi dan inovasi. 

Kertas kerja bertajuk Creating New Design 
Using Songket Motifs Via Optical Art Method, 
hasil penulisan oleh pengkarya sendiri (Wan 
Samiati Andriana W.M.D) serta Norazlin A 
dibentangkan di International Conference on 
Scentific & Social Research (ICCAIE2010 / 
CSSR 2010 / ICOS2010) pada 5-7 Disember 
2010, Seri Pacific Hotel, Kuala Lumpur 
{IEEE/SCOPUS/ISI}  menyatakan bahawa, 
seni optik (ilusi) telah digunakan sebagai 
pendekatan dalam meneliti dan mencari yang 
sesuai dengan motif songket terutama 
menghasilkan karya seni baru. Selain itu, 
beberapa prinsip lain juga telah digunakan 
dan dikaji seperti pengulangan dan 
pengaturan motif songket seperti struktur 

modular, gabungan berurutan dan pengulangan. 
Melalui beberapa penyelidikan yang relevan, 
diperhatikan bahawa selain bidang tekstil, motif 
songket mempunyai potensi besar untuk 
dikembangkan ke bidang lain, seperti seni bina 
dan reka bentuk dalaman. Bentuk-bentuk 
geometri, digabungkan, diulang, dihubungkan, 
dan disusun menjadi kombinasi lengkap  dalam 
salah satu ciri khas keseniaan dalam Islam 
iaitu ‘Arabesque’. Susunan sebegini jugak 
bermaksud yang mana tiada permulaan dan 
tiada penghujungnya. Ini merupakan satu 
konsep Islam yang mengagungkan sifat Allah.

Motif biasanya merujuk kepada estetika Melayu. 
Motif songket memerlukan penyusunan dan 
pengiraan. Keseimbangan karya penting 
memandangkan motif songket itu sendiri 
memerlukan ukuran dan ketepatan. 
Pengertian bentuk geometri dan motif songket 
ini berpandukan ciri-ciri pernyataan Estetika 
Tauhid, diperkenalkan oleh Al-Fauqi berkaitan 
struktur modular. Songket menunjukkan 
penggayaan budaya Melayu dan Islam telah 
mengemaskan lagi keindahan itu. Sesungguhnya 
kemasukan pelbagai budaya mengayakan 
songket Melayu dan kemasukan Islam 
mengemaskan lagi keindahannya itu.

